
 
 

 
 
 
 
 

 

 

 

 

 

Nimewo 23 

D E K R È   E G Z E K I T I F 

 
 

PWOLONGASYON PERYÒD POU PEYE TAKS DISTRI LEKÒL NAN SÈTEN DISTRI 
LEKÒL KI NAN KONTE OF BROOME, DELAWARE, ESSEX, GREENE, HAMILTON, ORANGE, 

SCHOHARIE, TIOGA, ULSTER AK WASHINGTON 
 

 

 ALÒSKE, apati dat 27 out 2011 epi nan dat ki vini annapre yo, Siklòn Irene ak Tanpèt Twopikal Lee 
te vini avèk gwo lapli ki te lakòz inondasyon rekò ak gwo onn tanpèt toupatou nan Eta New York; 
 
 ALÒSKE, nan dat 15 septanm 2011, mwen te pibliye Dekrè Egzekitif Nimewo 21 ki deklare yon 
ijans nan Eta a akòz katastwòf nan yon kantite konte, tankou Broome, Delaware, Essex, Greene, Orange, 
Schoharie, Tioga, Ulster ak Washington, akòz gwo lapli, inondasyon ak onn tanpèt toupatou nan Eta New 
York ki te fè anpil dega nan konte ki endike anwo a; 
 
 ALÒSKE, gwo lapli, inondasyon ak onn tanpèt te fè dega tou nan Konte Hamilton, sa ki te lakòz 
difikilte pèsonèl, blakawout jeneral ak gwo domaj nan pwopriyete; 

 
 ALÒSKE, taks distri lekòl pou ane akademik 2011-2012 fèt pou peye nan dat 30 septanm 2011 oswa 
anvan dat sa a nan tout distri lekòl ki nan Konte Broome, Delaware, Essex, Greene, Hamilton, Orange, 
Schoharie, Tioga, Ulster ak Washington;  
 

ALÒSKE, seksyon 925-a Lwa sou Taks sou Byen Imobilye (Real Property Tax Law) otorize 
Gouvènè a  pwolonje peryòd pou peye taks yo san enterè oswa san sanksyon sou demann direktè jeneral yon 
konte, vil, ti vil, vilaj, oswa distri lekòl ki afekte pandan yon ijans Eta a akòz katastwòf;  
 

ALÒSKE, Biwo Gouvènè a te resevwa yon demann pou yon pwolongasyon sou non distri lekòl sa yo 
ki nan konte ki endike anba la a: Konte Broome: Binghamton City School District, Chenango-Forks Central 
School District, Chenango Valley Central School District, Deposit Central School District, Johnson City 
School District, Susquehanna Valley Central School District, Union-Endicott Central School District ak 
Vestal Central School District; Konte Delaware: Andes Central School District, Roxbury Central School 
District, Sidney Central School District ak Stamford Central School District; Konte Essex: Moriah Central 
School District; Greene County: Catskill Central School District ak Hunter-Tannersville Central School 
District; Konte Hamilton: Wells Central School District; Konte Orange: Warwick Valley Central School 
District ak Washingtonville Central School District; Konte Schoharie: Jefferson Central School District, 
Schoharie Central School District ak Sharon Springs Central School District; Konte Tioga: Candor Central 
School District; Konte Ulster: Marlboro Central School District, Onteora Central School District ak New 
Paltz Central School District; ak Konte Washington: Granville Central School District, Hartford Central 
School District ak Salem Central School District; 
 

ALÒSKE, akòz difikilte moun ki nan konte ki endike anwo a kontinye genyen, mwen akòde yon 
pwolongasyon toutbon; 

KOUNYE A, KIDONK, Mwen, ANDREW M. Cuomo, Gouvènè Eta New York, akòz 

otorite Konstitisyon an ak Lwa Eta New York (the Constitution and Laws of the State of New York) ban 
mwen, mwen konstate yon katastwòf ki te fèt ki lakòz Konte Hamilton pa kapab bay repons kòmsadwa, epi 
yon fason ki konfòm avèk seksyon 28 atik 2-B Lwa Egzekitif (Executive Law) la, mwen deklare yon Ijans 
nan Eta a akòz Katastwòf la pou Konte Hamilton; 
 

ANSWIT, akòz otorite Seksyon 925-a Lwa sou Taks sou Byen Imobilye ban mwen, mwen pwolonje 
peryòd pou peman taks distri lekòl yo san enterè oswa san sanksyon, ki dwe fèt nan dat 30 septanm oswa 
anvan dat sa a nan distri lekòl ki endike anwo a epi ki nan konte ki endike anwo a pou venteyen jou, apati dat 
final peman taks yo dwe fèt; epi 
 

ANSWIT, Dekrè Egzekitif sa a ka revize ak amande nan limit peryòd pou peye taks distri lekòl la pou 
lòt distri lekòl ki nan konte ki te afekte yon fason negatif nan Siklòn Irene oswa na Tanpèt Twopikal Lee. 
 
 

F È T anba siyati mwen ak So Prive Eta a nan Vil 

Albany, disnevyèm jou mwa septanm 

nan ane de mil onz. 

 

 

GOUVÈNÈ A             

 

 

 Sekretè Gouvènè a 

 
 
 


